
STEPHAN]1 ACONTII KOVER

ARCHIEPISCOPI I. sr ABBATIS 1L

T A

Nk Incl_ytj Viri, qui nedum Redemptoris no-
stri praecepta exsequi omnino, yerum etiam ipsa-
met consilia sibi constanter proposuerat, ut Evan-
gelicae veritatis splendorem praeselerret, descri-
bendam Vitam suscipio. Vitam, inquam, viri Dei,
cui a teneris operam navans indissolubili charita-
te, totis ipsum yiribus coluit actate florente, eum-
que senio confectus, rite et recte perillustri digni-
tate gesta, glorificavit .

Hujusmodi in homine manifeste demonstratum
est, quantum gloriae addat viro germanus Dei
caltus, et sapientia literis humanioribus saflulta,
quum amice nter se conspirent . Namque si at-
trahit hominem pietas in Auctorem universorum,
et sapientia ad ipsam originem reducta, beatita-
te, quantum praesentis vitae patitur conditio, do-
nat possessorem sapientem, ibi comprehendi scias
humanae naturae in Mundo perfectionem {ruitio-
nemque tranguillam .

Talem omnino conspexit Mundus Stephanum
Antistitem; cujus quo praestans erat pietas, co
doctrina fuit sublimis, meritumque foecundissi-

mum . Vita ejus edocuit nos, quanti facienda sit
gloria, et quomodo nobilis civilitas una cum cae-
lesti virtute conjuncta conquiratur .

2. Natus est D- Stephanus noster in urbe Tran-
silvaniae dicta Sanctus Nicolaus, Auno Reparatnc
Salutis aocexe. xm. Cal. Decembris, appellatus in
S. Baptismo Amira. Patris sui nomen fuit Grego-
rius ex familia Aconz dicta, cognomento Kover;
Matris vero Azad ex familia Chenganosian. Anti-
(uitatem gcucris, parentumque mnobilitatem nec
fuse deseribi volumus impraesentiarum, neque si-
lentio prorsus praeterire placet, sed potius pau-
cis complecti opportunum arbitramur.

3 Quemadmodum ergo fert vetusta atque con-
stans traditio, familia Aconz una extitit ex coeta
coloniae ultro collectae a regione Ararat centro
Armeniae Majoris, Ani mirabili urbe conquassata
et funditus dirata terraemotn, circa A. C. 1330.
Quae, inquam, colonia Armena asylum  sibi in
Taurica Chersoneso cjusque finibus sedem pro-
curavit; donec meliora posteri loca quaerentes, se
se transtulere ex parte in Transilvaniam Hunga-
riae A. G. 1654 . Ibi majores familiae Aconz, si-
milesque eis viri nobiles optime merentes de fide
Imperii Austriaci Augustissimi, honore decorati
sunt inter optimates Hungamrum; ita ut tres quo-
que civitates ab ipsis habitatae, Elisabethopolis
(vulgo Basfalov), Armenopolis (Gherla), Sanctus
Nicolaus ( Giurgiov), liberae regiaeque nuncupa-
tae fuerint .

4. Praclaudata itaque familia Aconz, quae huc-
usque in Austriaco Imperio muniis et officiis de-
coratur, Dominum Stephanum nostrum quasi ma-

joribus fungentem muneribus certo certius prae-
sentichat, modo suorum in saeculo vestigia per-
sequi concupiisset . Verum tamen honoribus ipse
posthabitis et opibus, humilitatis ingressus est
viam, quam semper prae omnibus efflictim adama-
vit; in qua divina providentia ipsum praestituerat
exaltari .

Quamyis autem nobilitas sangninis nullatenus
juvet, ubi animae nobilitas desideratur, imo sae-
pe saepius corporis felicitas felicitati spiritus ad-
versari videtur; si tamen illibata in saeculari di-
gnitate superemineat sanctitas, ut hujusce mundi
gloria ommi apparatu subserviat potius spirituali,
major inde honos in istiusmodi coalitione elucet
atque enitescit. Siquidem et illad procul dubio
constat, patriam nobilitatem eximias sententias
animo imprimere solere, faciliusque in genero-
sum virtutis stadium impellere: cujus rei hic ipse,
de quo agitur, satis abunde suppeditat. experi-
mentum .

5. Quaenam ejus educationis fuerit norma prae-
paratioque ad ea quae a teneris unguiculis addi-
scenda sunt, ut, Deo dante, ad majora provehi
posset, ex pictate atque probitate nobilium paren-
tam conjicere praestat: qui nimirum exemplar
optimae conyersationis potuere imprimere in ani-
mo pueri Amirae, euamque in Dei timore nutrire:
ut indole felici natus, natura duce, egregiis prin-
cipiis nullo labore a moderatoribus imbueretur,
comis et aflabilis inter socios existeret, vivido ar-
dentique animo semper ad potiora tendente.

6. Decennis puerulus Ludimagistris - destina-
tus, profecit non minus in literis, quam in morum

e

exercitio, honesto modestoque decore. Practer
Armenicam linguam Latinae Hungaricaeque com-
pos factus est; et quemadmodum ordinanda sunt
studia, quidnam variis lectionibus gustus inesset ,
ac saporis, expertus est. Quoniam vero, ut de se
candide fassus est Salomon, puer fuit et Amira
ingenio bonaque indole praeditus, atque nobilem
animam sortitus erat, haud inaniter tempus in
disciplina studioram terebat. Sed quo magis pro-
cesserat, anteriora sequentibus connecltens, (quae
in dies majora fiunt, et perquam necessaria reli-
quaram scientiaram tamquam fundamenta praeje-
cerat, eo magis certus fiebat, animaeque insere-
bat perfectam sapientiam duobus his concludi =
fervida scilicet in Deum pietate, et in humanio-
res literas improbo labore . Hac via insistens, eo-
dem consilio vitam omnem meritis refertam coro- f
navit. Et revera nos in omni sermone, sive publi-
co, sive privato hujuscemodi praeclaram veritatem
passim audiebamus ex ore suo, pictatem una cum
scientia conjungendam esse debere .

7- Septemdecim annos natus, ea nempe aeta-
te, qua, ut scimus omnes, incalescit cor, sensi-
liumque vectum voluptate, rapitur hue illuc di-
scurrens, ut iis quae concupiscit fruatur, coepit
maturo consilio perpendere, qui sibi status mo-
dusque vivendi magis expedire videretur. Avitam
sane ac patriam nobilitatem sequi suggerebat ge-
uerosa progenies; at scientiis semper operam na-
vare, dedito animo,'opportunius videbatar iugenio
suo. Hac igitur mente Ecclesiasticae se posse ad-
scribi militiae, ut ex voto cordis uni vacaret Deo,
optabilius arbitrabatur. Haec ipsum consideran-

tem, et ad tratinam rcdigcutcm, impulit mirum in

modum suavissimus universorum moderator Deus,
ut perfectiorem statum eligeret atque asseque-
retur.

8. Contigit adolescenti, quum de more viseret
suos Elisabethopoli degentes, ut filiali amore ad-
haeresceret R. Patri Carolo. Erat hic unus ex
discipulis ab ipso Magno Mechitar Abbate ma-
nuductis, Constantinopoli oriundus, vir Dei spiri-
tu plenus, concionator egregius, deque anima-
rum salate optime meritus. Hunc andiit in Ec-
clesia Stcphanus noster summa sententiarum vi et
pondere verborum concionantem de periculis mun-
di, deque tranquillitate animae in Christi Cruce
quaerenda . Audiit ac deinceps exardere coepit
adoleseentis animus, ut operi mandaret audita ex
ore Doctoris, et viam spiritualis vitae ingrederetur
in Ordine Mechitaristacum: caelestia enim verba,
ceu jacula divinitus in latus cervi ratione praediti
immissa, cor ejus confixerunt.

Haec secum reputans ac pensitans, adiit ipsum
animarum venalorem, qnod mente conceperat ani-
mo demisso aperuit, supplex itidem rogans, ut voti
perficiendi veniam patrem exoraret. Parens au-
tem, his auditis, caussas interserens, nihil respon-
dere, rem in dies differre: invitissimus enim hu-
jusmodi filii propositum auribus perceperat, dolens
animo suum primogenitum omuibus numeris abso-
lutum, quem sibi in regenda familia successorem
destinaverat, rap'l sibi, rapi familiae, rapi honori-
bus, nescius cui familiae et regimini Deus ipsum
pracdestinasset .

Quanto itaque parentes adversabantur voto ado-

lescentis, tanto vires corporis eum deficiebant: in-
sederat in praecordiis languor, et ita per artus
scrpebat, ut totus macesceret; ejusque os candi-
dum et rubicundum, pulcherrimus enim erat, sen-
sim infuscaretur. In genua ergo provolutus ante
Deum atque Deiparam, eosque unum tantum po-
scebat enixe, ut quum homines sibi essent impe-
dimento, quod maxime exoptabat, posset consequi.
Quapropter in amaritudinem conversae fuerant
ipsi omnes deliciae carnis. Nam et divinam sapien-
tiam adamaverat a juventute, desiderio pulchritu-
dinis ejus captus .

9. Tandem pugna pugnata, de universis stre-
nue triumphum egit: nam persuasis parentibus et
agnatis, paterna aeque ac materna auctus bene-
dictione, properat ad suum Magistrum, ut cum
eo in centrum Congregationis provolaret. Quo-
niam vero diebus illis vel ipse P. Carolus reditu-
rus erat Venetias, cum illo alacriter viae se pa-
rans, pervenit in Coenobium S.Lazari, Anno D.
1757. vi. Cal. Sextilis.

Mirum quantum laetaretur pius adolescens, et
gratias ageret Deo, quum tantum decoris mnito-
risque eo in Monasterio intus et foris conspicere-
tur. Transacto autem mense, ix. Cal. Septem-
bris ipsi monasticam vestem dedit manu sua Re-
verendissimus D. Stephanus 1. Melchior Gene-
ralis Abbas, qui Magno Petro Mechitar Fun-
datori proxime successerat, et Noyitiorum Con-
clave ingredienti Stephani nomen: adeo charus
Superiori, ut nomine ejus decoraretur .

Tunc tyro Stephanus, jam inde a prima pueri-
tia et deliciis affluens et in nobili domo educatus,



quidque commodi est corpori, coepit odisse, et
nil sibi indnlgere, sed potius pro virili contra sen-
suum technas, praesertim ea aetate qua sanguis
fervidior ebullit, pugnare sibi proposuit . Quam-
obrem nedum accuratissime paruit universis Ty-
rocinii rcgu]is, quibus singillatim horae signaban-
tur vel ad privatas preces, vel ad publica divina
Officia, vel ad conscientiae discussionem una cum
caeteris Goenobicis; verum etiam una curabat ne
quid temporis sibi excideret, quo posset animum
exornare , seque exercere in charitatis fraternae
actibus , in iis quae sensus interdum eflrenes re-
primunt, sive prolixiores essent preces, sive je-
junia, quantum per obedientiam licebat: praeser-
tim in frequentissimo actu modestiae ac demissio-
nis, qucis vilis et abjectus prae caeteris Sociis ha-
beri ab omnibus vel maxime concupiscebat, ce-
lans anxie snae gcntis nobilitatem splendoremque .

10. Haec animarum moderatores penitus in-
tuentes, eo magis juvenem ad sublimiora in via
Domini manuducebant . Denique emenso Tyro-
cinio, obtulit se holocaustum Deo, et publice vi-
tae religiosae vota professus est Anno D. 1758.
v. Cal. Novembris. Tunc etiam cam suo Condito-
re pactus est se pcrpetno pauperlatcm, castita-
tem, obedientiam culturum; quibus quartam nsu-
per votum juxta Religionis institatum  addidit,
Apostolicam veritatem usque ad sanguinis effusio-
nem propngnandi.

Horum memor promissorum, iis semper ﬁgc-
bat obtutum, atque illius Psalmi memoria, dizi,
nunc incepi, animum quotidie refricabat, ad obi-
tum usque; quo factum est, ut merita meritis cu-

mularet, ipse perfectior in dies, optimum esset
caeteris exemplar . Dici non potest quanta pietate
ac veneratione B. V. M. Dei parentem proseque-
retur . Spem omnem in ipsa locarat indesinenter:
vamque usque ab sua juventute ejus erga omnes
charitati se se commendayerat; quam fiduciam in
dies magis magisque accrescentem habuit erga
ipsam ad extremam usque senectutem . Jngitcr
ergo in Virginem intendens, ab ea omnem opem,
ab ea consilium gravissimis in negotiis quibus sac«
pe saepius premebatur, quum Congregationis re-
gimen capessiverat, jugiter petebat atque exo-
rabat .

Mira practerea in Animas (quas ignis emaculat,
fuit ejus miseratio. Quid quid fieri ab eo poterat
ut suﬂ'ragarcntnr, omittendum non censuerat, pro-
cul dubio credens eas per su[fragia liberatas sul-
fragatores elllictim redamare, et juvare . Ita in yia
pictatis et religionis piissimus Stephanus ince-
debat. s

11. Sin autem ad ejus humaniorum literarum
studia convertendus est oculus, satis erit ejus in-
numeras elucubrationes inspicere . Silendam ta-
men non est hic etiam quod superius diximus,
ipsum nempe omnia in pietatem collineare, ut
quo in literis profecisset, eo pietas augebatur .
Noverat enim ipse mentem recte scientia instruc-
tam in sublime ferri, divinague propius attingere,
eaque de caussa ferventius divino amore ﬂagrari;
ideo studiis favebat ut faveret pietati. Iraque
juxta Academiae nostrae methodum, quum  Hai-
canismum sive puram Armeniam linguam calluis-
seb, quin practermitteret quas antea didicerat lin-

guas Hungariae Latiique, quibus superaddidit lin-
guam Etruriae, quam inter Italicas volunt excul-
tissimam, et ponnihil etiam ex pluribus aliis lin-
guis praegustavit.

Ad scientias deinde ac disciplinas animum ap-
pulit, usus ceu cupedia Philo]ogicis ac Rhetoricis
rebus quae ejus naturae et nobilitati maxime con-
gruebant. Ut ejus mentis acies crat acuta et su-
blimis, ita ipsi Philosophica summopere arrisere.
Impensias tamen Theologica quaeque adamavit, et
mirifice coluit, quae prins e subselliis didicit,
postea ex Cathedra docuit. Una quippe erat Di-
sciplina quae ad munus sive Sacerdotis sive Pa-
storis, posset hominem praeparare . Demum nihil
quod vocationi suae conducibile fuisset vel inten-
tatum vel neglectum vel in alind tempus dilatum
fiquit ipse.

Quamyis autem hisce delectaretur, dignitatibus
tamen haud inhiabat, a quibus animi Sanctorum
sunt alieni. Verum Deus providus qui sine stre-
pitu solet operari, Disciplinas hujusmodi ita ama-
biles, ita fecit gustui suaves, ut caeteris qui dein-
ceps erant sua cura natriendi, ultro et abunde
opportuno témpore sapida posset fercula appone-
re . Plures sane ex suis collegis celebres evasere,
nnusquisqhe apud suas Nationes vel multis exan-
tlatis laboribus vel editione librorum . Hic tamen
comitate, animi serenitate, moribus ingenuis, vi-
gilanti spiritu, capaci mente maxime florebat .
Practerea erat ei stylus elegans, sermo vibratus,
canora vox, bonumque latus, caeteraeque corporis
animaeque dotes, quibus plurimos, ne dicam om-
nes, antecellere videbatur. Quo fiebat ut nonnul-

li etiam taum cum adolesceret, magnam in ipso
quasi in suo throno sessitare prudentiam conspi-
cerent, et mentem vel administrando populo ido-
neam praenuntiarent, nec multum abfuit ut in id
omnes consentirent. Vix enim studiorum circu-
lum absolyerat, cum evectus est ad mgimen quod
per quinquaginta et ultra annos habuit, maximi
jugiter factus ab universis. Sed quum ipse demis-
se sentiret semper de se, quocumque esset in sta-
tu, et Congregationi et Nationi beneficia cumu-
latissime quantum poterat largiebatur .

12. Nostrae Reparationis Anno moccrxm. ipsum
consecravit Sacerdotem D. Lazarus Acchiepisco-
pus, qui sua Trapezuntica Dioecesi ultro se abdi-
caverat pro Catholicae fidei caussa, et tunc pro-
pe Venetias degebat .

Confecto Theologiae cursu, 'quum rerum co-
gnitione, et sanctis probaretur operibus, jure ac
merito laurea donatus est, et in Doctorum nume-
rum coaptatus.

Verum tantum decoris vultu et incessu gere-
bat, ut nemo inficias iret Doctorem adhue novel-
lum futurae dignitatis indicia praeseferre .

Deo ergo portendente, quum Stephanus Doctor
bene de omnibus meritus, nostrae Congrcgatio—
ni esset gaudium, et Seniores confiderent eum sa-
pientiorem peritiorem futurum qualem jam cogni-
tum judicarunt, inito consilio una cum Generali
Abbate, non dubitavere novelli Doctoris triginta
vix annos nati fidei mandare totius Cougregatio—
nis spem, T_yrocinii nempe moderationem, a quo
vel ad summum perfectionis fastigium eyehitur,
vel ad ima deprimitur unaquaeque Religio .

13. Tunc antemin sibi commendatos filios ocu-
los intendens, non potuit quin illud propheticum
iteraret: Quis genuit mihi istos? ... ego destitutus
et solus: et isti ubi erant? (Tsaj. xux. 21.) vel il-
lud etiam Jacobi, Filii mei sunt, quos donavit mi-
hi Deus . (Gen. xuyin 9. ) Quum vero seque of-
ficiumque suum spectaret, et satis muneri facere
vellet, sibi haec duo proposuit ommino: Religio-
nis yocationem juvenes docere, quam optimeier-
discebant, si in ipsum tanquam in speculum inspi-
cerent . Praeterea tyrones imbuere studis iis ex
quibus sapidos fructus possent decerpere, studia
nempe quibus mens illins sagax atque omnium ca-
pax summopere jam inde a pueritia allicebatur .

Ut primum perfectius doceret, se Alumnis prae-
stitnit velati aedificii construendi exemplar, ut
sua vita pura atque integra esset ipsis pro lege ac
norma, et numquam vel parcius egerent monitoris.
Ad haec operae pretium duxit se vario juvenum
ingenio accommodare . Sic enim facilius quo ten-
derent tyrunculorum animi, quibus-vc moverentur
affectibus, nosse poterat, et pro cujusque aegritu-
dine adhibere curationem vel medicinam. Omni-
bus omnia factus, nedom animis juvenum indere
conabatur, ut saeculo ejusque deliciis valedice-
rent, verum etiam quantum eis temporis super-
erat, pro saeculo adlaborare, pro sua vero gente
et natione sudori, algori, afflictationibusque ultro
obyiam ire, quininter vivos praemia manerent, ad
cruciatus quosque ferendos prorsus parati . N?n
ergo destitit edocere suos quid sit saecglu.m, guld
mentis, quid consilii opus esset Operariis in vinea
Domini adlaborantibus. Huc tendebat Magnus

Abbas Mechitar, hue etiam toto nisu P. Stephanus
tyronum moderator tetendit . Ut alterum eflice-
ret, et utilissima quaeque studiorum promoyeret,
a carceribus ad calcem cursus Scholastici lectiones
adornavit, discipulosque novis locupletavit rebus.

14. Hujus inde utilitatis testis est Academia
nostra, quae tanti viri monumenta servat, unde
conspici possunt quot qualesque in literaram stu-
diis ac scientiarum progressus promotore Stepha-
no apud nos orli sunt, nempe in poesi, mathesi-
que, in historia, geographia, philologia, et aliisid
genus . Nihil enim aggrediebatur nostri Tyrocinii
moderator, ut Novitii proficerent, quod sua spe

frustraretur .
Hoc in curriculo princeps locas est nitori

puri Haicanismi- Vestigans enim ipse inter rudera
Armeniarum quidquid ad literas pertinet elegan-
tiores Auctorum formas modosque dicendi, in ad-
versariis recondens, opus concinnayit, quo ad pri-
stinum decus ac suavitatem maternam lingnam re-
vocayit; omnibusque reddidit communem . Quam
ut expolitiorem faceret , caeterisque facilem ster-
neret viam, Rhetoricorum librum aggressus est;
quem typis etiam mandavit Anno anccrxxy. in eo-
que quod ex Tullio ac Quintiliano excerpi potest
optimum, inseruit, et suae genti tradidit legen-
dum . Noverat tamen ipse quantum sua Natio
exoptaret regulas quasdam poeseos veteris ac re-
centis, coque Isagogen operi addidit, in qua suc-
cosiora expressit quae maxime utilia erant elo-
quentiae et arti poeticae, breve quidem opus, at
sucei plenum .

Mirum quantum hujusce labori arriserint Ar-

menit Lectores. Namque postquam nostra Patria
ad ultimum discrimen adducta fuit, ab sacculo
nempe xiv. hucusque vix aut ne vix quidem ap-
paruit in Oriente Codex hujusmodi . Quare sum-
ma aviditate legendi capti conquirebant librum ,
qui in maximo habebatur pretio, enmque terendo
manibus ac circumgestando, universi per utram-
que Armeniam minorem majoremque laudibus ce-
lebrabant nomen auctoris cjusque Congregatio-
nis. Ipse vero P. Magister Stephanus, verum
modestiae ac demissionis exemplar, humana glo-
ria posthabita, oculos ad hoc unum intendebat,
ut officium moderatoris animarum, quod sibi
Religionis Superior, immo Deus omniam supre-
mus auctor crediderat, servaret illaesum .

15. Oneris profecto atque laboris plenum opus
est Moderatori juvenum serutari tyrunculoram cor-
da, quaesisse iugenia singulorum, ferre judiciom
valeant nec ne ad fihem usque vitae jugum mona-
sticae disciplinae sustinere, ut volens promoveri,
amoverique possit abhorrens. Angebatur animo
P. Magister in scligendo quovis Alummo, et anci-
pitem premebant hine inde cogitationes: eo tem-
pore effusus eorat in preces, ut rem ad optimum
fmem perduceret. Arduum enim et difficillimum
dare se vadem pro aliorum anima Deo, et Com-
munitati. Contigit autem ut ipse olim anxius es-
set de uno ex tyronibus; inerat enim ei tam pro-
bitatis nota, cum improbitatis vestigium, ut lanx
ab neutra parte videretur pendere, et Magister
dubius esset, admitteret nec ne: quam demum quo
se verteret nesciret, ad Deum coufugicndum cen-
suit. Solus ergo et clanculum Goenobii Ecclesiam

adiit, et quo plenius voti compos fieret, cernuus
ante Deiparae imaginem septemplici gladio trans-
fixae effusus in preces lacrymisque rigatus supplex
rogat, ut sibi consulat, ut se potenti dextra suf-
fulciat, ut ab hac de adolescentis proposito per-
plexitate et incertitudine se liberet, ne inconsul-
tus agat. Haec quum fecisset, aliquot diebus in-
terjectis, adolescens ultro ad Magistram accedit,
ut sibi redenndi in Patriam copiam faciat, postu-
lat; qua non aegre concessa, continuo a Tyroci-
nio atque a Coenobio abscessit. Quamobrem eo
magis persuadebatur Stephanus in Deo spem om-
nem collocandam, et haesitatione quacumque re-
mota, operosiori officio pluribusque difficultatibus
implexo esse sibi vacandum .

16. Interea nostrum Tyrocinii moderatorem, qui
hac relicta cura ad aliam, nempe ad Professorum
institutionem transierat, quasi alterum Abraha-
mum, ut ejus animi fortitudo,, atque virtus magis
magisque enitesceret, tribulationis igne tentayit
Deus. Quinimmo majus in hoc quam Abrahamo
tolerandorum malorum experimentum fecit. Nam-
que credentium Patri immolandum filium demum
vivum restituit, yeram a nostro Stephano Deus
praemataro funere duos Charissimos ab eo ad yir-
tutem formatos filios divellit rapuitque . Postquam
enim juvenes ad lcgitimam pervenissent aetatem,
et jam essentin eo ut ad Sacerdotium eveheren-
tur, juniorem annis inter illos, sed virtute atque
i’ngcnio fere caeteris praestantiorem, teterrimus in-
vasit morbus . Quod autem videbatur contagione
infectus, ne labem inferret caeteris, nulli Pater
amans permisit vel aegroto seryitia praestare, vel

ne ejus quidem cubiculum adire. Ipse solus quam-
quam ex discipuli aegritudine summam sensisset
acerbitatem, ad lectalum excubat, ad vilissima
quacque officia (si probro dedecorique peramantis-
simo Pauri verti potest quidquid pro filio facit,
vel Christiano Sacerdoti, quum continuas semper
se afllictandi captat occasiones) se exhibet, sem-
per tamen serena fronte fortique animo dolorem
cordis premit . Verom quis eorum, qui natura sunt
Patres, fuit in sui nati diserimine moerentior ¢o?
Erat enim in ipso amor quo plurimi filiom ex ani-
mo ob ejus virtutem faciebat, et adeo angebatur,
ut dolorum vis, quae animam non infregerat, cor-
pus oppressit, et formae venustatem qua amabilior
fiebat, prorsus ademit . Tandem charissimus filins
in ulnis tanti Patris extremum spiritum exhalavit.

Anno vergente, quum Slcphanns esset in eo ut
jactura filii animus exulceratus aliquantisper miti-
garetur, alter ex discipulis eximius, virtute clarus,
eruditione siugularis, jam novus Sacerdos, alium
in morbum ineidit, qui medicinae remediis nullo
modo cederet. Eadem iterum magnanimitate usus
est Magister, et hanc etiam obtulit Deo holocau-
stum, adorans intimo corde divinam voluntatem et
imperscrutabile jadicium, quo de hominibus multi-
fariam periculum facit. Iterum ergo in Deo spem
omnem et solamen collocayit, atque ut animus
duleeseeret, o quo Propheta pacto conquereba-
tur : » Bonus est Deus sperantibus in eam; bo-
num est sullerre eum in yeritate, et quiescere in
salate Domini » .

Non dubito quin tamen dicam divinam Proyi-
dentiam hujuscemodi hominis armis atque fortitu-

dine pectus circumvyallasse, peritnmque in adver-
sis tolerandis reddidisse, ut his perpessionibus as-
suetus, numquam postea viribus deficeret, aut lan-
guesceret. Evectus enim ad sublimiora, quam-
quam adversitatum undae in eum impetum face-
rent, nusquam inhaesit, nisi in sui refugii spe, quam
ab alto petebat; et bellatores quosque viriliter re-
pulit .

17. Verum quam non liceret lucernae abscondi,
sed in hominum conspectn accendi, Doctoris et
Magislri munere absolato, in quo summam landem
adeptus est, Anno accrxxxy. m. Nonas Quincti-
les Vicdrias Generalis universae Congrcgationia,
ut suppetias Abbati Generali ferret, eligitur ;
omui ejus facultate ornatus, ut Actus, qui ad uni-
versam Communitatem pertinerent, firmos et ra-
tos habqret . Hujusmodi officio adversatus est ipse
magis modestia quam impotentia compulsus; quo
fiebat, ut dignns (ui onerari posset hoc munere, ju-
dicaretur, et in eum omnium cresceret veneratio .
Neque communis opinio Electores fefellit; nam-
que virtutes omnes ipsi inerant, quae Snperiori
adjuvando utiles erant, immo necessariae . Quin-
quennio enim, quo hoe munus tenuit, ejus pru-
dentia acque ac modestia et mirifica comitas tum
in Monachos tum in caeteros enituere .

Ad omnia quae muneris sui erant intentus, ni-
hil enim, ne minimum quidem ex suis oculis effu-
gerat, nactus tamen satis temporis, wt totus se da-
ret et involveret humanioribus studiis, quibus quo-
tidie aliquot horas numquam non litabat . Siqui-
dem vis animi, et bonorum studiorum desiderium
una esse possunt cum utilibus negotiis, quamvis

sint nedum gravis, sed maximi momenti . Quos
enim fugit optimos (uosque auctores quo maygis
publicis rebus se dedunt, eo magis provehi in li-
terarum labore ac peritia> Nam plarimaram re-
rum notitia atque prudentia, et variis in negotiis
experimentum, exacuunt ingenia, et lucem co-
piamque verbis afferunt et elocution; .

. Ilaque tane temporis, quum non ignoraret Na-
tionem nostram summopere exoplare universae
terrae descriptionem quibuscunque absolutam na-
meris, magnum opus, uno ant altero ex ejus alum-
nis adjuvantibus, aggreditur . Usus est in eo sty-
lo tum facili cujusque captui, tum eleganti (quod
proprium illi erat ac peculiare in quoquam  scri-
ptorum genere ) ; docuit perquam scitissime ubi
tellus sit sita, quotae eam incolant Gentes, va-
rias earum indoles natarasque, quot quacque Re-
gna habeant regiones, provincias, urbes, quanta
sit linguarum diversitas , quibus regantar legi-
bus, qui sint mores, religiones, negotia, ubi com-
mercium florescat. In primo Tomo, ne quid ope-
ri desit quod viam sternat ad intelligendos Physi-
cos recentiores, et lector addiscat nedum quid sit
rerum creatarum universitas, verum etiam quibus
voluerit Deus legibus omuia componere, prooe-
mium quoddam adnectit, quod Philosophiac facem
pracfert; in quo generatim et universim allingit
quaeque sciri possunt de caelo, atque terra . Opus
integrum in undecim Tomos distributum typis
mandayit eo tempore quo Abbatiali munere funge-
batur; praeter Tomos alinluot, quos in cinerem
rcdcgit, ipso nobisque tanta jactura tlolculibns;,
ignis qui facile accendi identidem solet Constanti-

nopoli, quo eos miserat, nut Nationum Orienta-
lium res inibi descriptae ad justam trutinam revo-
carentur .

18. Ad Stephanum de patriae literaturae cultu
laborantem suae Nationis amore, novus propter a-
micos ex aliena Natione labor accessit. Simeon
Lourdet eximius Presbyter Gallus , ]inguarum
Orientalium Professor, et secundus Bibliothecarii
publici Parisiis, auditor nempe doctissimi viri Vil-
lefroy, cum literis commendatitiis Ludoyici xvr.
Gallorum Regis venit Venetias, ut disceret in no-
stro Coenobio literaturam Haicanam, cujus noti-
tia aliquantisper se imbuerat. Talem tantumque
virum et auditorem Patri Stephano Acontio Vi-
cario suo, ut in iis quac maxime concupiverit eru-
diret, Generalis Abbas concredidit; ejus ergo la-
teri per triennium adhaesit, ut una cum eo Voca-
bularium Armeno-latinum componeret. Verum
proh dalor! istinsmodi operosum opus unicum at-
que authenticum, Gallo illo Sacerdote per eos in-
felices dies e viyis in peregrinatione sublato, ubi-
nam delitescat, nescimus. Ne nimius sim, caeteros
labores missos facio, quos Pater Vicarius pro a-
mico quem efflictim adamayerat, exantlayit. Quam-
vis enim Simeon discipulus esset, eum tamen ha-
bebat noster fratris loco, cumque sapientia, mo-
ribus, affabilitate, maximi existimabat . Quo fa-
ctum ut Parisios redux grali erga eum animi
caussa, omnem lapidem moverit, quo Monachis
Mechitaristis Coenobium proprium regio sumplu
construeretur, et in Galliarum Metropoli linguae
Armeniacae Professor P. Stephanus esset . Hac
super re consulta fuit eruditorum doctorumque

\

virorum Academia, cunctisque sullragiis voti com-
pos factus esset Simeon, nisi eodem anno seditio-
ne, munquam satis deploranda, suis ¢ sedibus to-
ta fere Gallia convulsa videretur, omnibus arma
capientibus, quacumgque omnino silenti lege, eum
ubique confusio, tumultus et horror susque deque
omnmia traherent. Verum divinae Providentiae ac-
ceptum referimus, ne tunc temporis Pater Ste-
phanus remota in regione hujusmodi fungeretur
officio; ad majorem enim dignitatem suo in Coe-
nobio, ubi non una Natio, verum Gentes pluri-
mae, immo Reges Proceresque ipsum honore ami-
citiae prosequerentur, reservavit . Attamen ut me-
lius futurae dignitati praeluderet, Apostolicum la-
borem suscipere jussus est.

19. Nactus autem est occasionem, ut varias obi-
ret rcg'loncs, et ubique sapientiae odorem suavissi-
mum late spargeret. Namque quum necesse esset
Concionatoris munere fungi, ut verba vitae andi-
rent Armenii ex ejus Patria, qui Transilvaniam
incolunt, Generalis Abbas Stephanus Melchior,
haic operi dilectissimum ejusdem nominis filinm
Vicariumque suum P. Stephanum Acontium An.
mcerxxxx. destinavit. Volebat quidem revocare
citins; at populus tanto Concionatore {rui cupi-
dus, ut apud se diutius moraretur, obtinuit. Com-
pulsus ergo obedientia fecit iter P. Stephanus,
sed laboris Apostolici initium a Patria sua fecit,
ut ipsi jure ac merito primitias daret. Viva ideir-
co fide ad opus Evangelicum se praeparans, toto
nisu curavit, ut caelesti rore satis et abunde Do-
mini vinea irrigaretur, et sese apimi sitibundi af-

fatim explerent . Diversabatur quidem Elisabe-

thopoli in suae Congrega!.ionis l\oapitin, vernm
ubi necessitas cogeret, nulla mora interposita, ad
alias transibat urbes, ad alia loca commeabat,
(quo nempe missus erat a Deo. Quaproptnr nec
caeli inclementia eum detinuit, nec viarum sale-
brositatem metuit, cuique vocanti respondit, et
quemque juvit atque recreavit .

Ecelesiasticis in Concionibus habitis e suggestu
optime conjunxit facundiae copiam cum divini ser-
monis vi atque eflicacia, semperque anditorum
captui aptabat verba. Hujus rei testes sunt an-
thentica Concionum exemplaria, quas tanc tem-
poris habuit; quibus plurium languentium animos
refecit, et in amorem Dei denique attraxit. Vul-
gari dialecto illarum regionum de more concio-
nabatur, stylo tamen penetrabili, scientia et sua-
vilate asperso, ut spiritus Domini esse in Con-
cionatore videretur, ut auditores universi facile
inducerentur, ut crederent Crucifixo tantum Ma-
gistro verba, quae seriptis mandabat et ore pro-
lerebat, ipsum didicisse .

20. Quis profecto e¢jus merita perpendet, quae
consecutus est n excipiendis Confessionibus ?
Quantum sudayit ut ab orco retraheret fidelium
animas, quot e faucibus eriperet, Deus novit . Cir-
cumfluebat enim eum in Ecclesia turba poeniten-
tium cujuscunque gradus: ipse tamen assiduus in
laborioso officio perstabat, nisi urgentior necessi-
tas traheret vel ad infirmorum lectulos, vel ad moe-
rentes indigos consilii . Namquc, ut ipse dicere
solitus erat, sibiquc persuaseral: non pro se, pro
aliis quidem dies horasque creatos. Quare indis-
eriminatim quemcumque ad se accederet reum

confitentem audiebat, semper longanimis, beni-
gnus, sagax, Dei amore exardescens; demum om-
nibus ommnia factus, juxta Apostolum, ut Christo
omues lucrifaceret, curabat . Quantum  discer-
nendorum animorum scientiam calluisset mirum
in modum, omnibus hoc in officio patefactum est.
Deo enim opitulante quum errantes de via in re-
ctam semitam reducere vellet, utebatur quidem
suavitate, sed ita, ut solers et industrius semper
videretur et esset, ut facilius animas cujuscumque
redigeret ad eam perfectionem quae unicuique
naturae et statui foret consentanea. Quum tamen
pravos mores et in legem Domini praevaricatio-
nes vidisset, mitis ille, mansuetus etindulgcus, to-
tus ab illo mutatus, in praevaricationis reos vultu
exardescebat, et pectore impavido animoque forti
quantum sibi doleret aperiebat .

Hujuscemodi ipsius moderatio in animarum
cura, plarimos movit ut de rebus necessariis con-
sulturi ad eum yenirent, et non semel eum in
gravi caussa arbitram judicemque deligerent, to-
to rerum pondere in ipso deposito; praesertim
quum viderent eum regere negotia magna non
versutia {raudulenta, sive fallaci deceptione, sed
ut decebat virum religiosum, sinceritate alque ve-
racitate, saeculari quacunque .arte saecularibus
relicta: quoniam totus erat in proximi utilitate,
proprio commodo, ac umbra lucri neglectis .

21. Difficile erit paucis comprehendere ardentem
ejus zelum in conciliandis dissidiis inter saccula-
res vel ecclesiasticos; in reponenda pace, unde
aberat charitas et gaudium; in arcendis malis qui-
buscumque; et in procurandis bonis pro pauperi-

bus aeque ac divitibus, vulgo et nobilitate. Quam-
obrem pro rerum diversitate diversam erat reme-
dium : ita, ut felix exitus, quanta fuerit in co sa-
pientia, quantusque esset in via Domini dax, pate-
fecisset. Missa facio auxilia ab eo pradstita mori-
bundis, quum illos fortes ac munitos redderet ex-
trema illa in hora, ut acriter technis dolisque obsi-
sterent ac reluctarent, quos Adversarius tenderet
objectaretque; et feliciter de tentationibus indu-
bia spe acterni praemii trivmphum reportarent .

22. Quae quum ita essent, etin Apostolica ave-
na sic ipsc certaret, una erat spectatorum fen-
tiumque mens, quisque nempe vertebat sibi gloriae,
quum juxta ejus monita agerent , et eam doctri-
nam, quam unusquisque sive clam domi sive palam
i Ecclesia audierat, nec non Doctoris vitam mo-
resque, in se ipsis exprimerent alque imitarentur .
Quinimmo eo in honestando, ejusque verbis, qui-
bus animus imbutus erat, conservandis (etiam nu-
tus enim pro divino oraculo ommes habebant) al-
ter alterum superare nitebatur.

Quum autem P. Stephanus comperisset unde-
quaque aperiri sibi aditus, ut Evnngelium Domini
altius radices ageret, omnemillam populoram pro-
pensionem in ipsorum publicam utilitatem vertere
decrevit, sperans ipsos accensuros iri in cultu di-
vino modo ferventiori . Postquam ergo instauras-
set hospitium Coenobitaram suorum, suscepit, po-
pulis sponte dona offerentibus, novam ecclesiam
construere. Penitus enim veteri aedificio diruto
a lundamentis templum augustum erexit, in quo
tria erant altaria, ut Deus laudibus extolleretur,
et Sacrum fieri posset. Adjecit praeterea turrim,

ut aeris campani sonitus populum convocaret; et
quo decentius ac venustius omnia aedificari vole-
bat, eo celebriorem in Architectonice virum ad-
hibuit.

Quamyis autem ejus nomen in ore omnjum
gentium .nntionumque increbuisset , plurimique
essent qui summa veneratione eum colerent, nun-
quam tamen magni se fecit. Nihil sane erat Ste-
phano cordi, nisi ut omnia ad gloriam Dei refer-
rentur, et populorum bono cederent, satis super-
que sua modestia ac demissione contentus. Ideo
tantam inter magnilicentiam studuit sub silentio no-
men suum, et memoriam abscondi. Ut rem exem-
ple comprobemus, quando unus cognatorum nobi-
hum, se reluctante, curasset ejus pingi efligiem,
quam tanti viri muemosynon servaret domi, ve-
tuit; quum aliud non potuisset, suum nomen sub-
seribi, et illud Psalmorum surrogavit: Mihi autem
adhaerere Deo bonum est. Tanta erat ejus mode-
stia! Quo loco non possum quin obiter notem
fere semper dictitasse: solamenque mali est mihi
Psalterium: adeo Davidicae poeseos extitit amans .

23. Vergente Sacculo xvur. nimirum Anno 1 799-
quum hine meritum hine modestia lateri semper
adstiterint, illic, ubi adhuc morabatur, fama ve-
sonuit mortunm esse Dominum  Stephanum L.
Melchiorem Abbatem nostrum Geeneralem alterum
ameritissimo Fundatore Magno Mechitar . Qua-
re et praclandatus P. Stephanus Acontius una cum
aliis majoribus nostris quibusdam ex variis mundi
partibus, vocatus fuit Venetiag, pro successore
uligcndo, ad Capitalum Generale in Coenobio S:
Lazari . Tunc relicto grege in moestitia, quasi

privarentar tali tantoque pastore et patre , adiit
salutatam P, Stephanus, Reverendiss. Episco-
pum  Transilyaniae Mdrtonfi, cui jam notissi-
mus, et ob labores Apostolicos exantlatos magno
apud eum in honore erat . Ejus decessu contri-
status est Praesul; quod vero aequissimum atque
justissimam arbitrabatur reditum ejus eo in anno,
quo Cardinales una Venetiis collecti erant ut Ca-
put universae Ecclesiae eligerent, eo pacto quo
Mechitaristae coalescebant ut caput Congrcgatio-
uis suae in 8. Lazaro haberent, dixit ei lepidis-
sime: Ito ito venerabilis Pater Stephane, quia si
non eligi te contingat Pontificem Romanum, pro-
cul dubio eligeris Abbas Generalis Mechitarista-
rum . Quae boni Pastoris verba non quidem divi-
nam revelationem dixeris, ( (quamquam  eventu
praedictio probarctur) verum perspicuam signifi-
cationem, quam maximi scilicet existimaret vicum,
cui regimen totius Congregationis ut. crederetur
vel dignissimam autumabat. Iter faciebat quo in-
tendebat Venetias versus, quuam , permittente
Deo, extremo vitae diserimini obviam ivit, quum
currus, qui P. Stephanum vehebat, permeabat
pontem cujusdam fluminis . Quum jam essent ut
trans pontem currerent, equorum pedes retroce-
dentes in amnem, integro curru volutato fereban-
tur deorsum, quin homines ullum remedium pos-
sent adhibere . Quum manifestae perditionis pe-
riculo premeretur, vel aquis demersus, vel per
pracrupta caesus, P Stephanus nihil alind potuit,
uisi mente ad Deam sublata, ut purgantes animae
sibi in adjutorium darentur, precari . Vix orave-
rat, quum, ipso cjusque auriga ignomul.ibus quid

actam fuerit, vident se extra pericalom reliqu‘am
continuare viam, quasi nihil discriminis passi fuis-
sent. Gratias tunc maximas egit Deo viator, nul-
lus dubitans de miraculo, quod Dei erat opus,
non hominis; et quando fuit Vindobonae, obtulit in
sullcagiom animarum purgantium sibi certo cer-
tius opitulantium Eucharisticum sacrificium. Tn jm-
periali urhe non paucos dies moratus est . Neces-
sum enim ipsi erat agere nonnulla de nostra Con-
gregatione apud  Aulam regiam . Quapropter
adiens Augustissimum Imperatorem, honorifice
exceptus fuit, quia vel ipse Imperator nominatim
noverat nobilem ejus familiam: eadem familiari-
tate amicitiam cum eo eoluerunt magnates Aulae.

24. Rebus quas sibi commiserant Vindobonae ab-
solutis, transtulit se Venetias in Coenobium suum,
ubi Mechitaristacum generalia Comitia, (uae jam
de legitimi Capitis electione coierant, ipsum de-
siderabant nedum ut collectorum numerus quasi
corona apposita impleretur, verum ut vir volis
omnibus procul dubio prae caeteris coronandaus .
Id autem jure meritoque; praestabat enim caete-
ris laborum copia, publica probitatis fama, suavi
odore virtutum quem late sparserat, regendi pru-
dentia cujus dintinum periculum fecerat, peritia
omnium rerum quae ad Congregationem perti-
nent, scientia egregia, regiae indolis majestate,
staturaque ipsa ac forma corporis, quibus etiam
animi dotes quodammodo auctae nonnihil sibi ad-
diderant decoris. Haec et similia movebant animos
universorum in Coenobio, ut eum in sede Abba-
tis Geeneralis cernerent collocatum, et ita factum
est Deo volente; quia in unum omnibus votis suf-



28
fragiisque coeuntibns Abbas a Fundatore tertins
noster D. Stephanus . Acountius Kévér, Anno
1800. v. Idus Novembris eligitur; Fratresque om-
nes in Domino, prae laetitia gestientes, uno ore
clectum Dei in sedem ipsi praeparatam invita-
runt.. Stephanus inus moerore affectus de re, quae
practer spem et opinionem sibi contigerat (neque
aliter poterat sua modestia sentire ) aegre tulit,
et conturbatum se fassus est.

25. Quare colore mutato, metu invadente, la-
crymis fusis, supplicabat electoribus ne se in hoe
officium asperitatum plenum truderent: atque suam
imperitiam testatus, alios digniores se candide in-
digitabat . Caeterum significavit ei Capitulum ,
non posse ipsum destinationi Dei adversari, qui
vel infirmos, vel imbecilles eligens, fortiores red-
dit fortibus . Memento, quaesumus, inquiunt, eo-
rum quae dicit Pius vir. feliciter regnans, qui hoe
anno hac in urbe ad sedem S. Petri evectus sic
fassus est: Deusme postremum inter fratres meos
Cardinales ad hoc munus evexit, ut ostendat in
praesenti reram statu non hominem futurum Ee-
clesiae snae rectorem, sed ipsum Deum. Macte
ergo animo accipe electionem tuam, ut Cougre-
gationem mnostram administres. His victus est,
subjicitur; hac solum vice superatus, ut semper
triumpharet: frontem demittit, et submurmurans:
Bone Deus, non sicat ego volo, sed sicut tu, ca-
licem Domini bibit, supplex orans ne sibi auxi-
lium Omnipotentis desit . Deinceps quod est sui
muneris contuens, et quam latissime pateat Ofh-
cium, decrevit in primis justum ac tenacem propo=
siti yirum imitari in iis, quae spectant ad Gommu-

nitatis coenobiticae regulas, queis super to?um
aedificium fundatur, et in aevum durare potest .
Practerea sibi proposuit, quemadmodam sibi ejus
Auntecessores proposuerant, publico inservire com-
modo, conari nempe ut Armeniornm Natio in
Christianis virtutibus humanisque literis ac scien-
tiis capessendis juvaretur. Non eum tamen latuit
quid sit humana imbecillitas, cui ignoscenda vel
permittenda sunt quaedam etiam in Christi jugo,
licet suavi, ferendo . Siquidem regulae propter ho-
minem factae sunt, non homo propter regulas .
Quamobrem primum  ¢jus studium fuit, quod
est moderatoris proprium, miram in modum vigi-
lare, ne quid a recto tramite reliqui Patres ad
curandos perquirendosque sibi crediti deerrassent:
idque oculi sui et aspectus aperte demonstrabant .
Linceus fuit ad remota, et futurorum praescius
ita utomne incommodum praeveniret, et plarimum
adderet utilitatis . Deinde quippe qui non ignora-
bat se patrem esse communem, nullos practeriens
aut negligens, erga singulos nullo etiam discrimi-
ne agebat, eodem in omnes usus amore ac dili-
gentia. Verum quod esset et pastor, ejus ollicio
optime functus est, fovendo et consolando unum-
quemque, infirmus cum infirmis, moestus cum af-
flictis fere factus. Quinimmo ubique circumspi-
ciens, nemo aciem oculorum ejus eflugiit, ut om-
nes sedula cura pinguissimoque doctrinae pabulo
reficeret; quare singulos subditos arctissimo amoris
nexu sibi copulavit. Praeterea, qua ipse incede-
bat via, operam dedit eadem ut incederent uni-
versi. Ibat ipse recta ad Deum, ardensque erat
animo, et totus in co, ut ejus praesertim Natio

ad ‘meliora- semper proveheretar ; codem: ergo
igne omues sua cura exarsere . Inde luce clarius
patuit universis quod quemadmodum si praecor-
dia valeant, unde vita in reliquas corporis partes
fluit, cactera etiam membra valescant; ita si prin-
ceps familiac moderator recte se agat et con-
stanter, recte se gerunt etiam qui ab illo diri-
guntur .

In his experrectus est Stephanus Abbas Acon-
tius, et Deo favente, nunquam frustratus spe. Au-
tecessorum suoram merilis sua merita cumulavit.
Quocirca sive consideremus scientias ac discipli-
nas, sive humaniorum literarum cultum, ad dies
adeo locuples per eum Academia nostra varictate
literaturae, et diversarum linguaram peritia facta
fuit, ut parviculi Coenobii angustia mngniﬁcarum
Universitatum praeselerre coeperit acmulationem:
majora adhue mente magnanimus Superior conce-
perat, nisi temporum turbulentia intcrccpissct.

26. Gaudens in Domino Communitas de utilitate
quam sibi sammi ingenii vir Stephauus pepererat,
unanimi consensu ratum habuit, ut Abbas evehe-
retur ad dignitatem Archiepiscopatus . Quo faci-
lius id posset assequi, accesserat urgcnljssima ne-
cessitas ordinationis suorum in rita proprio; cujus
defectu varias diflicultates jam experta fuerat Con-
gregalio . Verum in omni re etiam meliori aliud
est hominis, alind consilium Dei. Divinum inve-
stigabile, pracfinitum humanum. Israel regem pe-
tit a Domino, dacem futurum belli contra hostes,
Deus practer belli vietoriam precibus datam, ti-
morem vel reverentiam indit universis erga princi-
pes Israel. Mens erat Congregationis proprium

Q0

Episcopum habere pro suis Clevicis ordinandis;
Dei consilium ex rerum exitu palam fuit, ut idem
Antistes celeber per universum orbem redderetur.

Proposita itaque de his rebus supplicatio fuit
Pio vi. memoriae numquam periturae . Satis ille
nomen mnoverat meritumque Abbatis, et optime
erat memor Coenobii S. Lazari, quum ab soa e-
lectione in Pontificem Venetiis habita, summo ho-
nore, summagque Coenobitarum voluptate proxi=
mam insulam visitaverit. Ultro ergo ei concessit
Pius Archiepiscopatum in partibus mfidelium sub
titulo vastae dioecesis Siuniae in Armenia Majori,
atque ita unctus fuit ab Eminentissimo Card. An-
tonelli inclyto viro, Romae Auno 1804. m. Non.
Junias .

Roma redux venit Venetias Moyses alter de
monte Sina cum Deo collocutus, decoratusque se-
de, mitra, et facultate pastorali, primus Mechita-
risticac domus Archiepiscopus, qui in Sacerdotes
familiae suae alammnos posset consecrare. Nec abs
re fuit similitudo cum Moyse: sicut enim ille deus
Pharaonis constitutus, mitis et mansuetus erat prae
cunctis hominibus, iste etiam ab omni hominum
genere honore celebratus, nunquam oblitus est
mansuetadinis, quae innata ipsi videbatur . Quan-
doquidem mnobilibus viris venerabilis egregio ac
sublimi ingenio, vulgo colendus sicut homo Dei,
Coenobitae veluti fundatorem noverant; Sacerdo-
tes quasi uniuscujusque moderatorem verebantur;
alieni atque absentes literas ejus et benedictio-
nem tamquam caelestis gratiae munus cupide im-
petrabant.

Siugulnri ipsum pietate ac veneratione coluit

nobilis Eques Armenius Alexander Raphael, ex

Armenia majori oriundus, natus Madrasii in In-
dia, incola Londini in Anglia. Is enim spiritua-
lis filins ac frater Congregatiouis nostrae a die-
bus Stephani 1. Abbatis, audiens successorem ei
datum fuisse Stephanum m, atque dignitate pasto-
rali decoratum, ita erga eam, ejus fama sanctitatis
sapientiaeque commotus exardescere sentit pectus,
ut antequam vidisset, ejus apud se imaginem reti-
nere desiderayit, perinde ac si vivum ante oculos
venerari posset: ideo delineatione quodam modo
sumpta, incidi Londini, et ubique spargi curavyit,
Postquam vero Venetias venisset , suisque oculis
amabilem ejus faciem vidisset, ei toto animo ad-
haesit, ejusque amore perculsus sammopere favere
Coenobio coepit; absens nunquam ex animo non
reveritus est. Hune nominatim habet hujus libelli
frons; nam istius vitae conscribendae compulsor,
hortator, auctorque fuit editionis; ipse monumen-
tum spiritualis sui Patris maguiﬁce decoravit, ut in
calee opusculi conspici potest. Cacteros missos
facio, qui Venetiis et ubiqne terrarum amore ac
veneratione omnimoda Praelatum nostrum prose-
quebantar . Y

27. Ipse tamen, quod animae Sanctorum nullo
sensu aflici possunt, rerum omnium sacculariam ho-
nores hominumque beneyolentiam aversabatur, ac
maximopere abhorrebat. Decrevit itaque homo
Dei juxta Evangelica mandata odio se habere ad
lucrandam aeternam felicitatem; nullusque, prae-
ter se, sibi ipsi adversabatur. Ne igitur quidem
sinebat caeteris Patribus se praeferri quacumque
i re. Vix discrimen sibi fieri in cibis, in appara-

tu, aut in alio quoquam coenobitico officio . Haec
practer quasi dignitatis Episcopalis immemor a-
sceticae vitae austeritatem sibi prae aliis obser-
vandam censebat. Unde aegre alque necessitate
actus dumtaxat induebatur vestibus festivis so-
lemni quoque die, vel quum Magnates adiret; alias
communem habitum Religionis semper sibi feren-
dum putabat.

Verum difficile est verbis exprimere quot mo-
dis sponte cruciatus quaereret . Oculati testes
asserunt tendentem conspcxisse, quum ipse ta-
men ab hominum oculis crederet se longe remo-
tum; sicut etiam cubicularius vel proximae cellae
habitator senticbat eum passim prostratum humi
in cubiculo ante Crucifixum lacrymis misericor-
diam divinam implorantem pro se proque suis. Ut
autem paucis multa complectamur, quod sibi pro-
posuerat S. Paulus, et Antistes in animo habebat,
oblivioni nempe dare quae a tergo sunt, quae ante
oculos satagere, ut sibi semper Christum vocan-
tem praeseferret; idque sedulo quotidie agebat .
Inventum fuit et in libro spirituali, quem in dies
lectitabat, frustulam chartae manu propria con-
scriptae totidem verbis: « Cavendum omnino, ne
deperdatur in senectute acquisitum in juventute .
Antequam nayis portum appalerit, nemo confidat
vitae suae; sed potius studeat jugiter melius ser-
vire Deo ». Verum tempus est, ut magis necessa-
ria exponantur de quatuor suis dotibus, fortitudi-
ne in adversis, patientia in negligendis malis, in
quae non propria sed aliena caussa incidimus, pru-
dentia, et firmitate fidei.

28. Enimyero quo vigilantior quispim;n in regimine,

€o quum in se incursant adversa, imperturbatior
est, quod et praescius futuroram, et ad remedia
sibi comparanda facilior, paratiorque . Itaque co
tempore Antistitem Divina Providentia D. Ste-
phanum creavyit, ut inconcussa fortitudine adversis
quibusque rebus omnia diratam iret obyviam. Eo
enim Praesule, et civilis ordo, immo universa Eu-
ropa suis convulsa sedibus, rerum omnium faciem
aspectumque mutari mirata est. Quot vidimus
Monachorum Ordines, qui altius per plura saecu-
la quum radices egissent, et maxime Christiana
in Rep. succrescerent atque florerent, quasi ful-
mine de caelo tacti Dei permissu imperscruta-
bili, omnino deteri, comminui, atque e medio tol-
Ii! In his ergo fluctibus sapientia Praesulis nostri
divinitus concessa una cum prudentioribus, quibus
cum omnia deliberabat, novit nedum inconcussam
servare Congregationem suam, verum etiam fir-
mius stabilire: quod duplex casus, aliis practermis-
sis, manilestum faciet.

Quum anno 1806. Galli potiti fuissent Venc-
tiarum, et ciyilium negotiorum,ad Collegia prac-
sertim, Communitates, Fratrias aliosque id ge-
nus coetus oculos intenderant , volebantque ut
quidquid possessionum erat, quam di]igentissimc
exigeretllr, (quo in statu rerum patet quantam
incommodi qui praesint patiantur). Hac mente ve-
nerunt etiam ad Coenobium S. Lazari Rationarii
dominii, ut seriptis mandarent quidquid domi ha-
beremus. Obviat eos Abbas impavidus Pater fa-
milias, impedit vim, vadimonio se exponit ob pu-
blici mandati dilatam executionem. Ex insula avo-
lat Venetias, et vel citissime domum Miolis

cujusdam  venit, qui tunc temporis erat Gallicae
militiae Dux, cuique notus Antistes et summo erat
in honore. Certiorem facit de rebus quae sibi ac-
ciderunt, remedium petit, et exorat. Nam conti-
nuo revocatur mandatam, et regio decreto libera
publicata fuit Congregatio Mechitaristarum, ne
rationem reddere cogi posset. Practerea Anno
1810. quum Nenpoleouis imperatoris decreto sup-
primerentur universa Keligiosorum monasteria, et
nos eodem deereto concludi tentabant, Antistes
noster in Deo primum spem omnem reponens,
adhibuit et omnem humanam diligentiam . Nam
quum sibi qui regendae Italiae pracerant regii
Administri faverent, Imperatori supplicayit, et
voti compos continuo factus . Edictum enim pe-
culiare pro nobis prodiit, ne loco cedant Mona-
chi Armenii, et eodem in statu quo prius erant
de caetero permaneant. Miratus est Orbis talem
imperatorem, (ui suis non parserat, alienis peper-
cisse. Quid autem mirum, quum Dei sit cor Re-
gis vertere, et ducere quo velit.

29. Nec praetereundum est qua animi tranquilli-
tate fueritnoster Antistes, quum ei Nationique mala
plurima, cademque gravissima, importarint. Quo
latet inferorum reseratis claustris quantas ingesse-
rit tenebrarum pater turbas in Oriente inque Ar-
menioram Natione sus deque omnia subvertens
quaestionibus  Ecclesiasticis ? Quiuqucuui? fere
quum fluctuaret Constantinopolis et quae circum-
stant loca, ut dissidiom ardens inter catholicos
Armenios arma daret, eaque invicem, fratres et
amici in [ratres et amicos converterent, Archie-
piscopus noster omnem excogitayit rationem ad

hujusmodi ignem extinguendum, Non Deam, non
homines intentatos veliquit. Et privatim et publi-
ce, ipse solus el una cum [ratribus, quibus com-
mendarat preces, ad Deam profugit . Hortatorias
vero epistolas ad homines misit, quae doctrina et
sanctitatis spiritu undequaque scatebant, ut sepo-
sitis dissidiis, pacem quacrerent in Domino. Pla-
ra in se inqnc suos evomuerant, sed magno ferens
animo, unum ut nempe malis posset mederi, cura-
bat, extirpare odium, tollere scandala, ne quid-
piam in Creatorem peccarent; namque heu! ni-
mium quantum progressum erat, ipse tolis viribus
conabatur. Demuam a Deo fructum orationum
scorsim factaram, et coram populo, senio jam
gravis obtinuit. Tune ridentem atque dominan-
tem conspcxit pacem; gavisns est ut par erat, et
summas Summo Datori gratias egit.

Est  etiam aliud admiratione dignissimam .
Nam inventi sant nonnulli homines protervi, quos
ynamyis inter amicos necessariosque adnumeras-
set, beneliciisque pluribus auxisset animi snavissimi
Praesul, verum tamen plus aequo audentes contra
misericordiam, vel amicitiae monita moleste feren-
tes, humanitatis etiam obliti literas contumeliosas,
el conviciis plenas reseripsere; imo quod deterius
est, ansi sunt viram Dei onerari delictis; veniam
cis precatus est a Deo, et oblivioni rem tradidit.
Nam hujusmodi ultiones non solum inutiles et fri-
volas putabat, velut puerilis ingenii partas, sed
quoque suae magnanimitati indignas; tales deni-
que, ut cum suo oflicio stare haud quaquam pos-
sent. Imo Sapientis placita revolyebat in animo,
et eadem suis suggerebat ; inimico esurienti pa-

nem porrigi oportere, ftigore algentem calore mi-
tignri, offensorem ut benefactorem coli, si vesti-
gia Sanctornm et Christianae perfectionis viam
calcare volumus .

3o. Pradentia vero eo magis in actis publicis quam
privatis resplendet. Haece prorsus enituit in Pracla-
to, ut noverit diflicilia quaeque ac contraria in u-
tilitatem vertere gregis sui. Tempore quo Abba-
tis munere fungeretur ter Principatus matatio-
nem subiere Venetiae: Quum ipsum caput Con-
gregationis clegissent, Imperium Auvstriacum ur-
bem cjusque fines tenebat. Senis transactis annis
Galli sunt potiti; qui octo post annos iterum Au-
striacis restituerant . In triplici hoe rerum statu
optime novit Antistes omnes fere Pracfectos et Mi-
uistros conjungere sibi amicitia sincerrima, et de-
precatores ad Imperatores vel Reges pro universa
Congregatione habere.

Erat enim in eo aspectas qui posset amari, erat
vir nobilissimae urbanitatis. Praeterea ingenue hi-
sce fatebatur quinam nostrae Congregationis fi-
nis. Mechitaristas pro bono publico laborare, in
commodum totius Nationis excubias agere, nun-
(quam otiosos, sed perpetuo literaturae studiis ad-
dictos. Noverant autem rerum publicarum Mode-
ratores non sibi verba dari, sed omnibus palam
esse et Congregationis totius, et ¢jus qui Dux e-
rat et Caput, merita ac labores. Videbant enim
practer libros fere semper Armeniace editos , e-
tiam cura ejusdem Praesulis in lucem edi opera
Armeno-Latina, Armeno-Graeco-Latina, Arme-
no-Ttalica, Armeno-Gallica, Armeno-Anglica-
na, ete. Videbant quam optime mereretur eximius

Antistes suis dignissimis laude operibus. Nam et
ipse auctor fuit, ut antiqua officina typographiae
nimis angusta aliquantisper dilataretur: ubi typis
mandavit opus quod scripserat c]cgantiori stylo
in lingua Haicana, prolixiorem nimirum vitam Fun-
datoris nostri Magni Mechitar Petri Abbatis;
quem semper ante oculos habebat sicut codicem
legum, et exemplar authenticnm regiminis sui .
Post illud opus in lucem edidit historiam Sacram,
quatuor tomis Foedus antiquum, Noyum autem
tribus Tomis complexus, cujus novi Foederis to-
mi in extrema senectute elaborati coeperunt prae-
lo mandari, quum supremum vitae felicis diem
egregius Auctor obiret.

Praetermitto cactera ejus opera nondum edita,
in quibus primum locum tenet historia Synodo-
rum Generalium. Practermitto innumeras literas
cflicacioris eloquii, stylique purgatissimi, una cam
variis scriptis domi et in regione ubi severat ver-
bum Dei. Quisnam vero in dubium revocabit
hujusmodi Superiorem optimis laboribus deditum
nonincitasse exemplo suos ad similes elacubrationes
varis mn linguis concinnandas? Conabatur etiam,
quantum fieri poterat, ut magis magisque Coeno-
bium exornaret. Volebat enim non solum ut exte-
ris placeret, sed praesertim incolentibus jucun-
dum et commodum esset . Nam et hoc magni est
consilii, necessariorum aedes ita construere ut iis
oblectantar qui habitant, haad regio ornatu, vel ex
adverso vili incomplaque ratione, sed nobili poli-
taque partitione, ut decet literaturae vacantes in
vita religiosa. Quapropter ex fundamentis erexit
Sacrarium Ecclesiac contiguum, magnilicam et lu-

cidum; primum enim exignum erat et obscurum.
Amplificavit Tyrocinii loca, adauctis in contigna-
tione tertia cellulis, et aliis ornamentis vel neces-
sariis vel decori servientibus .

31. Adhaec licentia facile impetrata ab humanis-
simo et piissimo Imperatore Francisco 1. dilatavit
insulam S. Lazari ea parte, quae Venetias aspicits
et in adjecto loco, jam senio confectus, fundayit ae-
dificium novae ac pulcherrimae aptissimaeque Ty-
pugrapl\iae, super structis cellis, et ambulacris
pro monachis . Practerea e regione nostrae Bi-
bliothecae adjecit novam cubicalum ad variora
conservanda destinatum, nempe ad codices anti-
quos Armenios, ad collectiones historiae naturalis
atque curiositatum orientaliom una cum instru-
mentis mathematicis Londini elaboratis . Practer-
millo varia ornamenta; praetermitto Coenobii, be-
neficorum hominum aere, Monachorumque dili-
gentia instaurationes . Super haee nobis Antistes
hospitium Romae voluit esse; sive ut salis com-
munis Patris desiderio faceret, comparavit nobis
locum nationalis Eques omnium nostrum bene-
factor, quem semper honoris caussa nominamus,
Alexander Rapbael, ut haberemus domum quam
nos Religiosos deceret in Urbe, ibique habitarent
quidam ex nostra Cougrcgntionc tamquam in cen-
tro fidei Catholicae, et munia ipsis concredita a
Generali Abbate Venetiis in sede Fundatoris de-
gente adimplerent. Quum emolumentis hisce omni-
bus Congregationem locupletasset, eamque aPud
universos venerabilem reddidisset, supremo vitae
suae tempore multo celebriorem quam regiminis
initio acceperat etiam reliquit.

32. Denique nomnihil etiam polliciti sumus de
ejus fidei constantia, quam certissimam omnia
cjus scripta commonstrant; in ipsis enim amor et
pietas, quos pro Ecclesia semper victrice gesta-
bat in pectore, elucescunt. Ilud tantum asseram,
ipsum in adversitatibus Ecclesiae, (uas vivus an-
teacto Saeculo et pracsenti vidit, ita allligianimo,
perinde ac si una cum Pio vi. et Pio yu. beatae
memoriae Pontilicibus ipsemet paterctur . Quum
autem de inferorum portis iterum victrix exaltare-
tur Sancta Mater Ecclesia, ita lactabatur animo,
quasi ipse de truculentis hostibus trinmphasset .
Quamobrem cessante turba, quae universam quas-
saverat Earopam, quum rediit Pius yi. in sedem
suam, vix contentus noster Antistes gratulnloriis
literis, quas Suac Beatitudini seripserat, et iis quas
paterna charitate plenas a Summo Pio receperat,
non suo senio parsit, sed annos natus sepluaginta
quingue, viae se committens, adiit Urbem ad sa-
cros pedes Pontilicis exosculandos, ut melius quid
ipse gaudii, quid universa sentiret Communitas,
ore proprio Christi Vicario patefecisset. Com-
misertus est sui acqualis Pupa senex, et amore a-
morem rependens, longo labori gratias retulit.
Quum vero eum Pontificia benedictione auxisset,
ad suos remisit . Dcincc]»s passim iuterrognbal
Mechitaristas Romae degentes de salute venerabi-
lis senis, eum salvere suo nomine jubebat. Extat
et altera epistola ejusdem Pontificis ad nostrum
Archiepiscopum data, in qua Pontifex, quod lite-
rarium munus acceperat, gralias agit. Et Leo xu.
feliciter regnans Stephano de electione ad Pon-
tificatum gratulanti non distulit gratias relerre ,

uberrimam impertitus benedictionem ei universac-
(que Communitati, ut in laboribus pro S. Eccle-
sia, et patriac commodis vis et robur laboranti-
bus accederent .

33. Maximi Pastoris exempla secuti, nostrique
Antistitis virtute compulsi, simili honore prose-
qui voluerunt ipsum et plures Eminentissimorum
Romanae Ecclesiae Cardinalium, cacterique Prae-
lati et Pastores variarum regionum; ita ut non
solum epistolis perofliciose ac peramanter observa-
rent, verum etiam opportunitate nacta visum ve-
nerabilem senem festinantes adirent . Inter caete-
ros tamen qui Antistitem coluerunt, primas tenet
celeberrimus omnique laude dignus Venctiarum
Patriarcha Excellentissimus ac Reverendissimus
Johannes Ladislaus Pyrker. Amicus erat nostro
Stephano, immo uterque reciproca quadam ami-
citiae ac necessitudinis consuctudine conjunctos
esse gloriabatur.

Plures Venetiarum Archipresbyteros fragrans
sanctitatis odor attraxerat, ut invitarent ipsum
in Encacniis, aliisque Sanctoram solemnioribus
Festis, ut suis in Ecclesiis Sacrum faceret, bene-
diceretque populo . Quid vero opus est ut dica-
mus quanta in omnes inde fuerit spiritualis utili-
tas, si pro comperto id habeat quispiam qui prius
ipsum noverit?

34. Anno 1806. Carolusv. rex Hispaniarum hono-
rem ac insigne Equestre misit ad Consulem suum
nomine Albertum Mecenas . Is ergo omissi cacteris
Episcopis, qui in hac erant regione, voluit ut D.
Stephanus Archiepiscopus Armeniorum sua manu
benediceret, seque hujusmodi honore insigniret;

nec recusavit Antistes quominus hujus desiderio
annueret, et magna cum pompa coram nobilibus
Viris honoris insigne et gladium benedixit. Ab illo
die quasi Pater amans fuit Equiti, quem tanquam
Ailium adoptavit.

Eo iterum Antistite, Venetiarum urbs a seme-
stri obsidione liberatur, qua liberatione, tota ci-
vitas publicas de sibi concessa libertate Deo gra-
tias egit. Id contigit Anno 1814; quum vi. Idus
Majas invitatur et Abbas noster Archicpiscop_us
una cum Clero suo ut Basilicam Marcianam adi-
ret gratiarum agcndarum caussa; et ita noyus ho-
nor Civium supplicationibus accederat. Ibi quum
visus est D. Stephanus Acontius sui cleri Caput
poutificio apparatu, et gratioso aspecta Divini
Spiritus splendorem praeseferente , obstupescit
multitado; ita ut omnes in terram procidentes cer-
nuique ab eo benedici exoptabant. Immo in me-
moriam revocantes divos illos vetustissimos infula
ornatos, hic Ambrosium, iste Nicolaum, ille Basi-
lium, aut alios quospiam Stephanum appellitabat.
Hujus rei memoria ad hodiernum usque diem
apud populum Venetum perdurat .

35. Hujus hominis itidem fama totius ordinis
genlisque viros Venetias adeuntes perduxit visita=
tum insulam 8. Lazari, ut Praesulem conspice-
rent, honore aflicerent, atque alloguerentur . Mul-
ti fuere, qui semel videntes eum, necdum etiam
allocuti, testilicati sunt, magnum hominem eum
esse. Quoniam venerandum os, dulcis aspectus,
cacteraque indicia magui animi in facie cjus visa,
palam ostendebant quanto ejus animas perfectior:
cl quo magis pauca loquebatur amator ipse sileu-

.tii, co magis fapienﬁae et sanclitalis opiuionem
in quemquam impresserat .

Omnes Venetiarum Praefecti aliique ministti
regii aut imperiales, nobilissimi itidem milita-
rium virorum variis in - temporibus, sive [tali, sen
Galli, vel German'l, et Hungari forent, ad eum
honorandum, ejus et dignitzltc et indole generosa,
et excultissimo ingenio commoti, erant omnino pa-
rati . Quod enim ab aliis audicrant de eo, id suis
oculis ipsimet cernebant, et esse virtutis, licet la-
tentis, suavem odorem .

Inter plurimos fuerunt Carolus . Hispa-
niae Rex, Federicus 1. Rex Borussiae, Leopol-
dus Archidux Etruriae, Franciscus regiae stirpis
et Mutinensis Dux, Fratres Imperatoris nostri
Augustissimi, nempe Princeps Johannes, et pro-
rex Raynerius Austriae Archidux, filia Maria
Aloysia; omnes, inquam, isti visentes Coenobium
S. Lazari, quantum honoris maturae Abbatis se-
nectuti redderent, cognitum est. Ipse vero, ut
par erat, semper amabilis et comis, nobili illa mo-
destia, qua omnium animos tenebat, uniuscujusque
domos adiens, eorum officium et amorem singil-
latim rependit. Scd super omnes Augustissimus
Imperator Austriae Franciscus 1. visitatum ve-
niens Insulam S. Lazari comitatu procerum, pro-
lixa familiarique collocutione habita cum Acon-
tio, quicum ambulavit per Monasterii loca quo
poterant ire, addidit familiariter: Vidi in. Transil-
vyania progeniem tuam; et illac redux tuis tuo no-
mine salutem dicam . Simili benignitate utebatur
semper Summus Imperator et Rex, quoties cum
Abbas noster viscbat,

]

36. Hucusque de iis, quae in vita egit noster Ste-
phanus 1. Abbas, brevi collocuti sumus ; non enim
prolixiorem vitam conscribere nobis proposuera-
mus; reliquum est ut de extremo ejus morbo ,
quo ad beatam yitam migravit pracmio donandus,
dicamus . Quum convaluerat, non erat sane corpore
habilior aut gracilis, sed inter utrumque, at vivax:
quod si temporum calamitates ipsi non ademis-
sent desideratam tranquillitatem, plurimis adhuc
annis, ni fallimur, eo vivo frui potuissemus. Sep-
tennium ante obitum vertigine capitis laborare
coepit; quo identidem lectulo jacebat. Id Medico-
rum judicio arbitrabatur ex vehementi ac molesta
cogitatione procedere, nec Medicos conjectura fe-
fellit . Nihilo tamen secius, non haesitabat curam
habere regimiuis; immo, ut antea semper, gnarus
et vigil adhibebat omnem officio sedulitatem; idque
in gravissimi momenti rebus, quae forsitan occur-
rebant. Adhue quinquennio laboribus aerumnis-
que adversabatur. Quum vero 'asperiora miliga-
rentar, utebatur tunc valetudine, non bona aeque
ac si magni momenti negotia operosiorem redde-
rent . Quo factum erat ut ingravescente senio,
ingravescerent etiam morbi, qui actatem defati-
gatam sequebantur . Caput tamen, pulmo atque
stomachus nunquam caraere robore atque vi, et
usque ad finem perduraverunt: nam ubi necessi-
tas postulabat, validios etiam innata elogquentia
utebatur . Duobus postremis annis bis oppressus
fuit vehementioribus doloribus, ut horrescerent sui
pertimescentes, ne tanto talique Patre ac Mode-
ratore privarentur. Sed nondum eum conyeniendi
morti Deus fecerat potestatem.

Quum se viribus defectum sentit, omnia com-
mendaverat Vicario suo Generali Reverendiss.
P. Gabrieli Avedikian, et iis qui in negotiis omni-
bus hune juvabant; licet si quid gravioris esset mo-
menti, eum consulerent; et ab ¢jus uno ore pen-
debat ac regebatur Communitas. Tum vero haec
erat quotidiana oratio: Cupio dissolvi et esse cum
Christo. Vario praeterea modo solyebat animo il-
lud Simeonis: « Nune dimittis servam tuum Do-
» mine, secundum verbum tuum, in pace: quia
» viderunt oculi mei salutare tuum » .

Verum quamyis omnes morti simus destinati,
natura tamen hominum horret vel ipsam mortis
memoriam, quum corporis solutio difficilem affe-
rat dolorem animae corporique . Hic vero fidus
Dei servus, magnopere concupiverat animae de
corpore egressum; quod satis palam fecit, quum
spe firma ajebat, se aeterna cxpcclare, at(luc ut
viatoribus usuyenit, properare ad patriam, ut Chri-
sto posset frui. Inter haec desideria nostram Con-
gregationem precibus atque benedictionibus cu-
mulabat . Unnmqucmque nostrum monebat exhor-
tabaturque, ne fraternae charitatis obliviscerentur;
omnemque diligentiam praestare, ut firma et in-
concussa Congregntio maneret .

37. Vergente Anno 1823. quum de proximo in-
teritu persuasus esset, Deo sane compulsus, refe-
cit aliquantisper vires, factusque fortior, voluit ad
Sacerdotium legitimae aetatis alumnos promovere .
Atmiram, quantum roboris ostendisset hoc in offi-
cio Senex! Voti compos erat, etnovelli Sacerdotes
jam Sacrum prima vice fuerant operati, quum
hebdomada jam elapsa, eum vehemens aggreditur



46
morbus. Aspera tunc erat hiems, trepidare Medict
ita ut, quidnam agerent incerti, tutius tandem
abstinendum esse censuernnt. Quare continuo eum
Viatico et extrema Unctione communivimus, dum
interea precibus et Christiana pietate ipse ad Crea-
torem properans caelum anhelabat. Nobis tamen
adhue reliquum  erat aliquantillum temporis, ut
jam jam moritura luce {rueremur.

38. Calendis Januariis ineuntis Anni 1824. quum
universi Monachi communem Patrem circum salu-
tantes, lacto animo ei lelicem Annum in nomine
Jesu Servatoris nostri ominarentar, ille suayiter ac-
cepto augurio, gratias egit, et omen omuigeuae fe-
licitatis singulis reddidit . Ad se ipsum deinde re-
diens, quast pervenisset tempus hanc vitam exuen-
di, humiliter rogavit omnes, ut erratus cujuscun-
que veniam sibi concedant, seque caelesti Patri
commendent . Hisce dictis aliquot fudit lacrymas,
nosque paterno amore benedictos dimisit.

x. Cal. Februarias iterum invaserunt eam do-
lores acriter, ita ut medici de ejus vita despera-
rent. Tunc itaque iterato et vivo desiderio reci-
pit Sacramenta, et coulinuo occupat undique
morbus, donec . Cal. Feb. spiritum in extre-
mo agone traxit. Nos autem jugiter adstantes,
supplevimus preces omnes lectionesque pro mo-
ribundis ad meridiem . Hac hora vix pro co
oblatum erat Sacrificium, quum mira corporis ani-
maeque ad nutum Creatoris soluta unione, sua-
viter in Domino obdormivit. Ita pace acterna
fruens felix haec anima tot ante defatigata labo-
ribus, ad suum finem tetendit annos natus octoginta
tres, et duos menses, postquam sedem Abbatia-

lem annos vigintiquatuor tenuisset. Quis autem
dicet, el graphice exprimet (quantum luctas et moe-
roris attulerit universae Communitati charissimi
omnium Patris decessus? Postridie ejus diei, pre-
cibus pro vita functo ad Ecclesiae statuta atque
consuetudinem ad vesperas post completum exa-
c-tjs, nostris ex oculis lacrymarum copia mana-
vit, cor antem non potuit quominus arctissimo do-
lore premeretur. Ad vesperas demum corpus in
monumento Abbatiali, quod est medio in choro,
arca decenti ex ligno fabrefacta collocavimus .

39. Egregius et Reverendissimus D. Petrus Pian-
_ ton Canonicus et Censor Regius, in 8. Theolo-
gia Doctor, vir et prudentia Juris peritas et hu-
manioribus literis sammopere excultus, adeo ami-
citia cum optimo Antistite Stephano conjunctus,
ut dolorem expleturus quem de morte concepe-
rat, et qn:mti faceret venerabilem Amicum signi-
ficaturus, orationem funebrem Italo sermone con-
seripsit . Innumeri practerea fuere ex universis
ordinibus viri, qui vel oretenus, vel epistola testa-
ti sunt aut Congregationi toti, aut Coenobitis sin-
gulis magnam se habere partem in Mechitarista-
rum luctu, et egregii Acontii desiderio commoveri.

40. Ttaque suae modestiae D. Stephanus noster
Abbas Generalis et Archiepiscopus praemium ce-
pit. Quo magis enim sibi viluerat, omniumque se
minimum fatebatur, eo magis honore dignum hono-
ribus divina Providentia camulabat. Nam sacculi
sapientes, ejus pene divinam sapientiam int-u‘iti, cl.:
admirati, inter inclytos viros et amatores qui sibi
famam elucubrationibus acquisiverant, enumera-
rent. Potentes hujusce Mundi, ex generosa pro-

genie natum, acri ingenio, virtutibus moribusque
praeditum cognoscentes, merito ipsum censuerunt
Regum amicitia frui, et Magnatibus esse deli-
cias. Viri denique pii ac religiosi sibi proposi-
tum tanquam optimum divini cultus exemplar.
Memoria ejus eternae sit benedictionis .

41. Anno post ejus obitum Venetias advenit dile-
ctus in Christo filius defuncti, nobilis Eques Ale-
xander Raphael . Hic a dignissimo  successore
Reverendiss. Patre Abbate Generali Suchias So-
mal venia impetrata, parari proprium monumen-
tum tanto Patri ex lapide laboratum in Ecclesiae
Sacrario, et in eum corpus defuncti arca lignea
jam inclusa transferri curavit . Huic ergo separa-
to monumento incisa fuit sequens inscriptio .

STEPHANVS ACONTIVS KOVER
COMES TRANSILVANIAE
MECHITARISTARVM TERTIVS ABBAS GENERALIS
ARCHIEPISCOPVS SIVNIAE PRIMVS
MORVM SVAVITATE OMNIBVS CARVS
VIRTVTIBYS SCIENTIA MERITISQVE
CLARISSIMVS
OBIT 1V. KAL. FEBR.
AN. MDCCCXXIV. AET. LXXXIV.

EQVES ALEXANDER RAPHAEL
ARMENIVS EX MADRASIO LONDINENSIS
DEVOTIONIS ERGO H. M. P.



EXCELL. ET REVER. D. D.

IOHANNI LADISLAO PYRKER

PATRIARCHAE VENETIARUM

ETC. ETC. ETC.

Quum Tuo Clarissimo nomini,
Excellentissime ac Sapientissime Prae-
sul, hujusmodi libellum nuncupare cu-
piverim, candide fateor, me non satis
omnia perspexisse, nec quae mea te-
nuitas , nec quae tua celsitudo , sed

unum haesisse animo, qui nempe Vir



praestantissimus novissime vita functus
innotesceret universis. Quamobrem Tu
mihi in mentem venisti et summa vir-
tute praeditus, et dignitate praepollens,
et qui facile sineres piissimi et excul-
tissimi Virl vitam tuo nomine ornari.
Non una me imp’ulit caussa ut impen-
sius postularem admodum Reveren-
dos Mechitaristas hanc opellam. E-
ram ipsi nationis communi vinculo
conjunctus, quod vinculum nemo igno-
ral arctissimum esse ; erat ipse mihi
pater praecipuus, animum enim meum
consiliis praeceptisque, queis ad pieta-
tem colendam informari possumus ,
tuebatur ipse, moderabatur, regebat.
Tute, Amplissime Venetiarum Anti-
stes, practerquamquod eras defuncto
Archiepiscopo necessitudine quadam
amicitiae colligatus, eoque ipsi cha-
rissimus, ex eadem Hungaria, terra fe-



lix, quae hujusmodi innumeros fert
heroas, natus es, illiusque cyprarpirn;
conterraneus . Qua propter Tibi, Ip-
sique injurius procul dubio esse vide-
rer, sl nactam occasionem ut istius-
modi nuncupatione hoc opusculum
munirem, opusculi Auctores, me, et
lllum mortuum tuo nomine condeco-
rarem, omnino neglexissem. Hinc e-
tiam, nec me meus fallit animus, spero
me satis_abunde uberes fructus per-
cepturum fore , quum Te vel oculis
perlustrandam ceperis tul amicissimi
vitam, et unam aut alteram lineam le-
gas, beatae memoriae Virum; perinde _!
ac si vivus et praesens adesset, intue-
beris, miraberis os decorum, de salute
gaudebis, illum suaviter subridentem
aspicies, ejus animum mitem et per-
spicax ingenium contemplaberis. de-

mum ipso quasi tuis deliciis frueris.



,;‘!; .(\j/,.j

»

Memor ergo eris ea de caussa, et Me~
chitaristarum venerabilis Congregatio-
nis, et meae humilitatis, ut, Te bene-
dicente, quantum satis est gratiarum
mnos, veluti ros ac pluvia, decidat e

coelis.

Venetiis xn. Cal, Apr. unccexxy.

EXCELLENTIAE TUAE REVERENDISSIMAE

Huomil, et Obsequent. Seryus
ALEXANDER RAPHAEL

